
Hans pauli strøm
Tíðargrein síða 11

Ójavni 
er skaði­
ligur fyri 
búskapin

Theodor E. D. Olsen
Eygamálið síða 10

Sjón 
fyri søgn...

Hóast løgmaður hevur fult álit á 
Jørgen Niclasen og tekur umber­
ingina hjá honum um, at allur sann­
leikin ikki varð sagdur á tíðinda­
fundinum í Miðlahúsinum í janaur, 
so hevur øll tann politiska skipanin 
ikki sama ált.

Í skrivandi stund er løtingið farið 
undir viðgerð av misálitisuppskoti 
á landsstýrismannin. Hóast úrslitið 
ikki er greitt, nú blaðið fer til prent­
ingar, so dvølja vit við málið kort­
ini.

Málið er reist í kjalarvørrinum á 
sonevnda tollmálinum – serliga eft­
ir sendingina í sjónvarpinum mán­
akvøldið.

Tá málið kom upp beint fyri jól á 

Portalinum og í Kringvarpinum var 
tað beint upp undir jólafrítíðina, tá 
tingið var farið heim. Tí gjørdist 
einki rok í politisku skipanini. Men 
hesaferð er timingin hjá Kringvarp­
inum øðrvísi. Nú varð sendingin 
send tveir dagar fyri, at løgtingið 
kemur saman í úrtíð. Vanliga hevur 
Kringvarpið ikki slíkar sendingar 
mánakvøld. Men sum orð øktst av 
orði, so endaði tað við einum mis­
álitisuppskoti.

At tað snýr seg um álit, tað hava 
vit so mangan hoyrt. Men øll eru ikki 
samd um, hvat álit er. Spurningurin 
er, hvussu álit kann stigbendast. 
Meðan andstøðan hevur sína tulk­
ing – og sítt mark, so hevur løg­

maður eitt heilt annað mark – eina 
gátt, ið er munandi hægri. Tað vil 
so verða, tí intentiónirnar hjá ávik­
avist andstøðu og løgmanni eru 
ymiskar. 

Men so eru tað tey, sum eru 
ímillum. Floksfelagar hjá Jørgen 
Niclasen stuðla formanninum, 
meðan ávis fólk í Sambandsflokkin 
hveppast við.

– Vit kunnu ikki blíva við at 
dálka okkara fingar við at vaska 
øðrum.

Nakað soleiðis segði Helgi Abra­
hamsen við Kringvarpið.

Men tað er rætt, at tað snýr seg 
um álit. Tað er løgmaður, sum skal 
hava álit á Jørgen Niclasen. Tað 

álitið er alt avgerandi. Men eins 
týdningarmikið er tað, at fólk­
ini hjá løgmanni eisini hava álit á 
løgmanni. Taka tingfólk í løgmans­

flokkinum undir við einum misáliti 
á ein landsstýrismann, sum løg­
maður hevur álit á, so hava tey ikki 
álit á løgmanni – og so er kaosið 
fullkomið.

Stigbendingin av álitinum á 
Jørgen Niclasen kann skjótt lyftast 
upp á løgmansstøði. Vísa tingfólk 
hjá løgmanni misálit, so kemur løg­
maður út í ta støðu, hann minst av 
øll hevur brúk fyri – at nýval verður 
útskrivað.

– Við tilfeingisgjaldinum tek­
ur tú pengarnar úr vinnuni 
og fyllir teir í stóra holið, sum 
man ikki dugir at tippa. Tað 
segðir Emil Petersen, skipari 
á Jupiter, sum klokkan 
hálvgum tvey mikudagin 
trýsti á floytuna, og í eitt 
heilt korter ýldi floytan yvir 
Havnina.

– Vit royna bara at gera 
vart við tað grundleggjandi 
skeiva í at taka tilfeingisgjald 
úr fiskivinnuni og flyta 
pengarnar í stóra holið, sum 
landskassin er. Gjaldið køvir 
framburðin í vinnuni, sigur 
Emil Petersen, skipari.

– Í staðin fyri at leggja 
størri og størri, óproduktiv 
gjøld á fiskivinnuna áttu 
politikararnir at hugsa um at 
typpa holið í landskassanum, 
sigur skiparin á Jupiter.

Emil Petersen vísir á, at 
landskassin við skattum, 
avgjøldum og avleiddum 
virksemi fær sín part burt­
urav, tá fiskivinnan tjenar 
pengar.

– Alt landið fær sítt burt­
urav, tá tað gongur væl í 
vinnuni, sum tá kann útvega 
sær størri skip og harvið 
tjena fleiri pengar. Men tað 
tykist sum um politikararnir 

alla tíðina vilja hava meira og 
meira, nú við tilfeingisgjaldi, 
sigur Emil Petersen.

Jupiter er partur av sam­
takinum Varðin í Gøtu, sum 
hevur gjørt íløgur í upp­
sjóvarvirkið Varðin Pelagic á 
Tvøroyri.

– Virkið er bygt, tí yvirskot 
er í vinnuni. Var einki yvir­
skot, so var heldur einki virki 
á Tvøroyri, argumenterar 
Emil Petersen.

Jupiter liggur við bryggju 
í Havn, nú motorurin skal 
høvuðsumvælast. Arbeiðið 
tekur umleið ein mánað.

Floytaði gjaldi niður og norður

Aftur í summar skipar 
Margarinfabrikkin í Havn 
fyri SummarNámi.

SumamrNám er ein 
stuttligur og øðrvísi summ­
arskúli, ið Margarinfabrikk­
in skipar fyri.

Børnini hava langa 
summarfrítíð, og foreldrini 
hava ikki altíð møguleika 
at hava frí saman við børn­
unum allar sjey vikurnar.

– Vit leggja dent á tað 
skapandi innihaldi í verk­
smiðjunum. 

– Vit fara at vísa børnu­
num, at tilgongdin og sam­
bandið við onnur børn, er 
meira umráðandi, enn end­
aliga úrslitið.

Fyri at skapa møguleika 
til samanhald millum verk­
smiðjurnar, fara børnini 
hvønn dag at eta morgun­
mat og frokost saman. Tey 
fáa nýggjar vinir og læra 
onnur børn at kenna við 
øðrum áhugamálum.

SummarNám verður í 
viku 27, sum er 30. juni - 4. 
juli.

Freistin at melda til 
SummarNám er 16. juni 
2014, og tað kostar 600 krón­
ur fyri hvørt barn.

Tilmelding á 

summarnaem@gmail.com 
Í ár eru hesar verksmiðj­

ur:
Útilív – ein vika fylt við 

náttúru upplivingum.
Kokkarok – matgerð, 

matmentan, borðreiðing 
o.a.

Kroppur í rørslu og 
rúmi – børnini røra seg við 
at nýta dans og aðrar rørslu 
formar í nærumhvørvinum 
(úti í býar rúminum).

U p p f i n n a r a / b y g g i 
verksmiðja – hvat kemur 
burturúr tingum sum onn­
ur meta er burturkast?

Grafikkur – børnini fara 
at læra at arbeiða við graf­
ikki.

Leir verksmiðja – kann 
man bert gera koppar úr 
leiri?

Tónleika verksmiðja – 
samanspæl, undirvísing 
o.a.

SummarNám á 
Margarinfabrikkini

Løgmaður hevur minst av 
øllum brúk fyri nývalið nú

tá inflatión kemur í álit


